
Svaki, i najbezazleniji predmet u stanu, i dalje se igrao
ehom prethodne no¢i. Zora se polako pretapala u jutro
a sunce se izdizalo kroz dzinovske grane bukve, koje bi
pod pritiskom vjetra katkad pokucale o staklo prozora.
Zagasitozlatne roletne na ogromnim staklenim vratima
ovog jutra imale su zanimljiviju ulogu nego inace: igrale
su se sjenama, suncevim zracima i nagim tijelima, crtajuci
paralelne linijice po indigoplavoj posteljini i stopalima na
razli¢itim stranama kreveta.

Polako su ga, iz osvjezavajuceg sna, budili prvi taktovi
You don’t fool me. Volio je prije spavanja da ukljuci dugacku
plejlistu, koja bi ga uspavala, ali i probudila. Bila je to navika
iz djetinjstva, kada je shvatio da muzika uti¢e na njegove
snove. Taktovi njegovih dragih pjesama smirivali su no¢ne
more i najzad je mogao sklopiti o¢i bez brige. Vremenom
se navikao na to i drugacije nije ni mogao da funkcionise.

Jos uvijek zatvorenih o¢iju prisjecao se prethodne noci
i djevojke koju je upoznao u lokalnom pabu. Blagi osmjeh

preletio mu je preko usana, ali nije se pomjerao jer je znao
da je ona jos uvijek tu, na drugoj strani kreveta, a volio je
da izbjegne jutarnje nevjeste susrete.

Nije izgledala kao mjestanka, ali prvi zakljucak ga je
prevario. Kasnije, kroz pricu, zakljucio je da su iz istog
grada. Izgledala je drugacije, nije ga privukla na prvi
pogled, onako kako su ga djevojke obi¢no privlacile. Opa-
zio ju je zbog njene narandzasto-crvenkaste kose, koja se
jasno izdvajala iz gomile crnki i plavusa. Imala je fran-
cuski profil i nije krila pjege, posute po nosu i obrazima,
koje su smirivale njenu haljinu uvjeravaju¢i da se ispod
dubokog izreza na ledima krije nesto vise. Bila je previse
neobicna da bi se razvrstala u neku od kategorija onih s
kojima se oprobao. Nije krila izrazito svijetao ten usred
ljeta, naprotiv — kratka zlatna haljina sa poluotkrivenim
ledima jos viSe ga je isticala, i prilicno mu laskala. Nesto
ga je kopkalo - prisao joj je iako nije bila ono $to je zvao
»svojim tipom®. Njegovi drugovi su ve¢ uveliko komen-
tarisali rijetku pojavu u svom gradu da djevojka izade
sama, kao i njen izgled, atraktivan ali prilicno neobi¢an
za njihovu sredinu.

Intrigirala ga je iiznenadeno je hvatao sopstveni pogled
kako luta po svakom dijelu njenog tijela koje ga je, oma-
mljenog viskijem four roses, tthom muzikom pred fajront
i zagluSuju¢om svjetlos¢u, kao magnet vuklo da joj pride.

Dok se probijao kroz masu, polako se kre¢u¢i prema
$anku, razmisljao je o potencijalnim recenicama za upo-
znavanje, ali nijedna mu se nije ¢inila prikladnom. Nalak-
tio se na $ank do nje, bez pripremljenog govora. Nekoliko
sekundi ju je ¢utke odmjeravao, a zatim joj narucio mohito
koji je ve¢ pila, a sebi nove cetiri ruze.

Koktel koji su u klubovima obi¢no narucivale mlade
djevojke, cesc¢e zbog pomodarstva nego zbog njega samo-
ga, za nju je bio neodoljivi kubanski ugodaj za ¢ulo ukusa.
Jedan od najdrazih koktela njenog dragog Hemingveja.

»Moj mojito u La Bodeguita del Medio i daikiri u Flo-
riditi“ - stoji i danas na potpisanom citatu koji visi na
zidu lokala La Bodeguita del Medio, na Kubi, gdje kazu
da je mohito nastao.

Uctivo mu se zahvalila i pri pogledu na njegovo lice
tanani talas nelagode joj zaveza jezik. Nije mislila da ce
neko prici tako brzo, pogotovo ne neko ko tako izgleda.

— Damijan - predstavio joj se, uz lagani osmjeh, koji
je udubio njegove obraze u duboke, djecacke smijavice,
i uz znacajan pogled koji je vrlo direktno govorio da mu
se ona dopada. Njegov glas imao je tihi dzez kao pratnju,
a djevojka pred njim bila je slaba bas na to.

- Dusica - odgovorila je prate¢i njegovu mimiku poput
ogledala, i ne shvatajuci da pogledom skida tog zgodnog
mladi¢a neodoljivog osmjeha, pravilnih crta lica i smede
kose do ramena. Imao je dvije smijavice, ona je imala
samo jednu.

- Odakle si? Nisam te ranije vidao? - pitao je pokusava-
ju¢i da odrzi razgovor uprkos glasnoj muzici i ramenima
mladih ljudi koji su se, omamljeni alkoholom, zagusljivim
vazduhom i muzikom, laktali provlaceci se kroz guzvu.

- Odavde sam. Samo nisam dugo dolazila - odgo-
vorila mu je brzo iako, kako mu se na trenutak ucinilo,
malo zbunjeno.

— Gdje si bila, ako smijem da pitam? - uz Seretski
osmjeh ¢ekao je odgovor.

Neobi¢na djevojka se uozbiljila na trenutak, skrenula
pogled s njegovoga lica, koje ju je prili¢cno dekoncentri-
salo, na svoje cipele i odsutno odgovorila:

- Svuda.

Neprijatna tiSina spustila je gust oblak izmedu dvoje
mladih. Damijan je znao kako da ga otjera i nastavi razgo-
vor — kako klub nije mjesto za to, njezno je spustio svoju
$aku na njenu, pogledao ju je s osmjehom i ucinio da se
osjeti kao da je ruka toga stranca u njenu pustila na stotine
malih leptirova, oni su se spustili pravo do stomaka i tu
zaigrali. Tanko rumenilo joj je prelilo obraze, i izgledala
je jos neobicnije.

— Ajde, igraj sa mnom - rekao je, ustao i ne cekajuci
njen odgovor povukao je za ruku sa visoke barske stolice.
Bio je desetak centimetara visi od nje, iako je bila na pri-
li¢no visokim $tiklama. Potpuno razli¢iti, ipak su izgledali
skladno dok ju je vodio kroz guzvu, do prostora za igru,
prosaranog snopovima plavih i ljubicastih reflektora $to
su se poigravali svjetlucavim materijalom njene haljine.
Samo §to su kro¢ili na podijum, poceli su tihi taktovi nove
pjesme. Stali su okrenuti jedno prema drugom, kada ga
je ona, iznenadeno i radosno, jace stisnula za ruku i s
osmjehom od uveta do uveta, pokusavajuci da nadglasa
sve glasniju muziku, odusevljeno viknula:

- Mnogo volim ovu pjesmu!

Pomalo zaprepascen, radostan i prijatno iznenaden,
viknuo je:

— Znas$ ovu pjesmu? I ja je obozavam.

Niko nije znao tu pjesmu, sem djevojke koju je izabrao
za ples. Stavio je njenu lijevu u svoju desnu $aku i, vodeci
je za ruku, polako poceo da se krece oko nje, gledajuci

je kao djecak dugo Zzeljenu igracku i s pozudom zrelog
muskarca sklanjaju¢i joj bretele pogledom, uz savrsen
saundtrek za momenat, Pan within. Izgledao je kao neva-
ljali Petar Pan: dovoljno djecak da mu se prepustis i sve
mu vjerujes$ i dovoljno muskarac da pred njim padnes
na koljena.

Obavio je ruku oko njenog struka primaknuvsi je jed-
nim grubim pokretom uz svoje tijelo, gledajuci pravo
u njene krupne, srnece o¢i. Oboma su se topli Zmarci
spustali nanize, u stomak, dok su plesali polako, pribli-
zenih lica, gledajuci se oci u o¢i, kao da se dugo znaju.
Pjesma je stala, on je ovlas dodirnuo njene usne svojima,
isprovociran njenim tijelom koje je na njegovo djelovalo
poput magneta.

Postoje ti trenuci kada se s pozudom nademo o¢i u o¢i.
Tada se svaka djevojcica koju ¢uvamo u sebi pretvori u
zavodljivu zenu. I to nema veze s tim koliko ste smjerni
na ulici, u razgovoru sa komsijom ili u bilo kom dijelu
vase svakodnevice. To nema veze ni sa tim koliko ste na
pocetku ovog dana bili smjerni u sopstvenom srcu. Svi u
sebi imamo skrivenu strast koja jedva ¢eka da bude probu-
dena, i to je daleko od sramnog, to je jedan od blagoslova
koje je nasa vrsta dobila od svoga postanka.

Njena koza bila je Cista, bijela i mekana, a kosa svile-
na, i mirisala na mlijeko i med. Ovlas je dodirivao njenu
bradu, a onda je okrenuo k sebi, odvazivsi se da je ovog
puta poljubi. Trenutak kada usne zude jedne za drugi-
ma, kada se naelektri$u u prvom dodiru, produzio je na
jo$ jedan, a onda je dugackim njeznim poljupcem pro-
suo strast njenim zilama, $to se sada, predugo sklupcana
ispod pupka, mladim omamljenim tijelima rasplamtavala

poput plamena kad zahvati hartiju. Odmakao je svoje
usne naglo, u trenutku kad je njena strast bila na vrhuncu.
Njene usne jurnuse na njegove kao $to gladna Zivotinja
ide za hranom, a on se igrao i izmicao. Onda ju je grubo
uhvatio za kosu i slatku borbu zacinio poljupcem. Postali
su svjesni da su na javnom mjestu tek kada su ¢uli da je
neko iz guzve uzviknuo: ,,Uzmite sobu!“

Povukao ju je za ruku i krenuli su prema izlazu, pro-
$avsi pored stola njegovih drugova, koji su sada ¢inili
pravu gomilu testosterona. To ga je malo ljutilo, a nije ga
se previse ticalo, a njegova partnerka u zloc¢inu bila je opi-
jena parfemom muskarca ispred sebe, njegovim usnama,
najmanje mojitom, i nije marila.

Zaustavili su prvi taksi.

- Kod tebe - rekla je, zapanjeno slusajuci sopstvene
rijeci, okrecudi glavu u stranu, na nekoliko sekundi, dok
se talas crvenila koje joj je prekrilo lice ne povuce, i sje-
dajuci pozadi; njegova ruka brzo je stresla sve sumnje s
njenog koljena.

- Londonska 3 - rekao je taksisti i prstima koje je
penjao sve vise, nastavio je igru s podijuma.

Sredovjecni taksista, sijed oko usiju, gledao je u retrovi-
zor kao prosjak u izlog sa svjezim pecivom. Dvoje mladih
ljudi na zadnjem sjedi$tu nisu to ni primjetili.

Bila je to no¢ vijeka, ako je zivot vijek. Tacno je znala
$ta radi, sigurna u sebe, u svoje tijelo; bila je predivna pod
njegovim prstima.

Slike u Damijanovoj glavi naglo su stale kada je osjetio
da se krevet iza njegovih leda pomjera. Ustajala je. Pravio
se da spava dok je i dalje slusao njene pokrete, nesvjestan
da je prestao da dise. Tkanina je ispustala skoro necujan

zvuk dok se brzim pokretima oblacila. Cipele je uzela u
ruku, ali jedna je ispala. Nekoliko trenutaka mrtve tiSine,
vjerovatno se uplasila da ga je probudila, a onda je ¢uo
njene lagane korake, kao da hoda na prstima, pa ju je kada
je osjetio da je prosla ispred njega, pogledao kroz trepavi-
ce. Bila je okrenuta ledima, u haljini od sino¢, sa dugom
vatrenom kosom koja joj se u talasima slivala niz leda.
Isla je na prstima da ne bi pravila buku. Imala je mala,
zenstvena stopala, sa tamnim lakom na noktima. Polako
je zatvorila vrata za sobom, a on je otvorio o¢i. U trenutku
je zazalio $to je nije zaustavio, ali ostao je u krevetu.

Dusica je stajala u ulazu njegove zgrade, i dalje drzeci
cipele u ruci, i pozvala taksi. Odli¢no je znala ovaj dio gra-
da, ali ubita¢ne stikle, haljina za vece i razmazana $minka
ipak nisu bili primjereni ranim jutarnjim satima. Bilo je
hladno, ali nije joj se zurilo. Njena koza mirisala je na
prethodnu no¢, kroz glavu su joj proletale slike, a usne
su se iskrivile u blag osmjeh.

Nije izasla s namjerom da nade partnera. Naime, prvi
put je izasla sama, i samo iz Zelje da svoju garsonjericu
zamijeni prostorom sa mnogo ljudi. Bilo bi u redu i da
je samo uzivala u guzvi i zivotu oko sebe, ali ono sto je
dobila nije bilo nimalo lose. Iz misli ju je prenuo taksi koji
je stao ispred ulaza.

- Kuda? - upitao ju je taksista odmjeravajuci njeno
vitko tijelo dok je vozio u rikverc kako bi okrenuo vozilo.

Zbog pogleda ovog ¢ovjeka stomakom joj je prostrujao
osjecaj nelagode i straha. Bila je svjesna svog neadekvat-
nog izgleda, i njegovih mogucih zakljucaka. Crte toga lica
nisu bile najdobroc¢udnije, i pozeljela je da se okrene i vrati
se barem do hodnika. Ipak, stajala je u mjestu i dalje, ne

odajuci svoje osjecaje nijednim pokretom niti izrazom
lica. Taksista je stao ¢ekajuci da ude kada je iza sebe cula
muski glas, kako se obraca vozacu:

- Gospodine, ona ipak ostaje.

Okrenula se i zapanjeno ugledala momka s kojim je
provela no¢. Cutala je dok je Damijan pruzao nesto novca
taksisti, i dok ovaj nije oti$ao. Zatim se obratio njoj:

— Pretpostavio sam da nisi daleko stigla u toj odjeci -
njegove rijeci bile su propracene osmjehom koji ju je izno-
va obarao s nogu. Muskarci ne moraju da brinu o tome
kako izgledaju ujutru. Glavom joj je protutnjila misao da
vjerovatno izgleda kao klovn s tom razmazanom $min-
kom za izlazak, i naglo je spustila glavu. Hladni jutarnji
vjetar ucinio je da joj tijelom prode primjetan drhtaj, i on
je pozva unutra.

- Hvala ti, ali krenula sam - zastala je, zbunjena njego-
vim prisustvom i crtama lica koje su na jutarnjoj svjetlosti
bile jasnije nego sino¢. Previse privlacne a istovremeno,
poput magneta istih polova, odbijale su njen pogled, stva-
rajudi sladak bol u stomaku.

- Dobro, nisam krenula s ovim taksistom bas zbog
odjece, bilo mi je neprijatno, ali pozva¢u nekog drugog
- glas joj je podrhtavao, bas kao i koljena na ledenom
vazduhu, i blago crvenilo joj preli obraze.

- Nema $anse da te pustim, ajde unutra, ovdje je hlad-
no. Dacu ti da obuces$ nesto udobnije, pa onda mozes da
ide$ ako zelis - bio je nepokolebljiv, i zadovoljan $to je
ipak sisao. Sad ju je vidio bez alkohola, dima, reflektora
i mraka, a bila je jednako lijepa. U haljini za vece, bosa,
skoro bez §minke i neuredne kose, bila je neodoljiva. Zelio
je da doruckuje s njom.

Lift je bio pokvaren, ali to i nije bio problem: njegov
se stan nalazio na drugom spratu. Sada je sve bilo dru-
gacije: crvenilo joj je neumoljivo palilo obraze, pogled
bio zakovan za patos. Nije bilo alkohola da je opusti, ¢ak
ni muzike, a i jutro je nekako uvijek drugacije od no¢i.
Ujutru nema $minke, ni maski, ni uloga.

Dusice, sad si samo ti tu — pomislila je. Nema ni zavod-
nice ni djevojke koju nije briga za protokole. Jutarnja
svjetlost te razotkrije do kostiju.

Ponovo je bila u stanu iz kog se iunjala samo dva-
desetak minuta ranije. Sada je imala vremena da obrati
paznju na sitnice, na uredno poslagane cipele u hodniku,
na zutu, ¢istu, novu kuhinju, na mnostvo zacina poslaga-
nih na drvenoj polici ofarbanoj takode u zuto. Za veéinu
imena na tim kutijicama nikada nije ¢ula, mora da mu je
kuvanje hobi. Svidjelo joj se to. Postoji izreka da ljubav
na usta ulazi, i tu se obi¢no misli na mugka usta. U stvar-
nom zivotu je mozda zaista tako - nahrani muskarca i
osvojices ga — ali sa zenama je sigurno tako, Zene padaju
na virtuoze u kuhinji.

Tiho ga je upitala gdje se nalazi toalet.

— Na kraju hodnika, prva vrata desno — odgovorio je
rukom nacinivsi putanju u vazduhu.

Sjela je na ve-ce Solju, ali iako je imala osjecaj da e joj
besika pudi, nije mogla da se isprazni. Cijelo njeno tijelo
bilo je nervozno i ukoceno. Nije joj bilo prijatno, nije
zeljela da se upoznaje sa njim, nije imala predstave $ta da
mu kaze o sebi. Procitala je deklaraciju sa paste za brijanje,
pa zaklopila o¢i i opustila sve misice, od lica do stopala.
Sjedjela je tako nekoliko trenutaka i napokon uspjela da
se ispiski. Jedan teret manje.

Prigla je lavabou da opere ruke i podigla pogled na svoj
odraz u ogledalu. Iznenadila se onim $to je vidjela: Sminka
je bila minimalno razmazana, neuredna kosa odavala je
utisak kao da bas tako i treba da izgleda. Pitala se kako
to posle onakve nod¢i, i osjecaj lakog strujnog udara pre-
letje joj od grudi ka preponama, a osmjeh, nalik onome
dok je cekala taksi na ulazu njegove zgrade, preli joj lice.
Ponovo je obratila paznju na svoje o¢i, sasvim se pribli-
zivsi ogledalu.

Izgleda da zaista vrijedi dati dobre pare za maskaru -
pomislila je, a onda primjetila blesavi osmjeh na svojim
usnama. To je samo seks — re¢e sama sebi uozbiljivsi se i
krenuvsi prema kuhinji. Ipak, dok je prolazila kroz hod-
nik, rojevi misli neprekidno su joj napadali glavu. Pa $ta
onda jos uvijek radi$ ovdje? — pitala se.

Njegov duboki glas prenuo ju je iz tih neugodnih nasrtaja.

— Obuci ovo - rekao je, ne sklanjaju¢i blagi osmjeh s
usana. — Siguran sam da nije ba$ tvoja veli¢ina, ali to je
najudobnije $to imam.

U rukama je drzao sivu plisanu trenerku i duks sa
kapuljacom.

— Mozes da se istusiras, ima tople vode, bojler je uklju-
¢en. Evo ti i peskir, ostalo ¢es$ naci u kupatilu.

Govorio je nonsalantno, kao da se ne obraca djevojci
koju je upoznao prosle noc¢i ve¢ kao da se dugo znaju. Ona
je bez rijeci uzela peskir i trenerku i vratila se u kupatilo.
Nije joj bilo prijatno, lakse je kada se sve zavrsi tamo gdje
je i pocelo, bez upoznavanja i zajednickih jutara.

U kuhinju se vratila svjeza, istusirana, u njegovoj tre-
nerci, koja joj je bila bas ogromna, ali u toj odjeci joj je na
jutarnjoj svjetlosti bilo mnogo prijatnije.

— Hvala ti - obratila mu se. — Vrati¢u ti trenerku ¢im
dodem do nekih svojih stvari, u toku dana.

Primjetio je nelagodu na njenome licu, niz jezik mu
kliznu misao da se ne stidi prethodne no¢i, ali ju je na
vrijeme zaustavio. Nije htio da situaciju pravi jos nepri-
jatnijom. Zato se nasmijao i pokazao joj barsku stolicu za
malim $ankom u svojoj kuhinji.

- Sjedi tu, a ja ¢u da nam napravim dorucak. Pssst —
odmabh je prekinuo njen pokusaj da kaze bilo §ta. - Ne
pustam te bez dorucka. Bilo bi ti Zao da ne probas moje
palacinke.

Bila je zacudena njegovim opustenim osmjehom, ali
i svojom ukocenos$cu. Ipak, gréevi su polako nestajali iz
njenih udovailica, kako su minuti prolazili, uz lagani dzez
i miris tijesta koje je rumenilo na tiganju.

Zabavljao se znalacki prevrcudi tijesto u vazduhu, i kao
da je tacno znao kada treba da je pogleda i uhvati njene
zjenice kako lutaju po njegovom tijelu, rumenilo koje
joj preliva obraze i svjetlucavi pogled koji pokusava da
pobjegne neprimjecen.

Sa zute drvene police spustio je dZzem od drenjina.

- Ovo je moja omiljena stvar za filovanje. Slobodno
reci ako Zeli$ nesto drugo, ali mozes i da proba$ najbolju
palacinku na svijetu, samo dozvoli.

Nalaktio se na $ank ¢ekajuci njen odgovor, s nestasnim
osmjehom na usnama.

— Naravno da Zelim da probam najbolju palac¢inku na
svijetu — uzvratila mu je osmjehom. — Ali pozuri, jako
sam gladna, a to mnogo dobro miride. Dobro se snalazi§
u kuhinji - primjetila je kako su joj se glasne Zice umirile

i osjetila olaksanje; anksioznost je skoro nestala, bila je
ve¢ znatno opustenija.

Bio je zadovoljan njenim odgovorom i krenuo da tije-
sto filuje jarkocrvenim dzemom, koji je izgledao vise kao
izgnjeceni plodovi. Savio je palacinku u trougao i radosno
gurnuo tanjir ka njoj. Posle prvog zalogaja radoznalo je
iScekivao znake na njenome licu, i bio vise nego zado-
voljan njima. Bila je odusevljena ukusom. Zaista divan
pocetak savrsenog jutra: miris, ukus, dobra muzika i
dvoje mladih koji pokus$avaju da saznaju nesto vise jedno
o drugom.

Sjedjela je u maloj, moderno i veselo opremljenoj
kuhinji, u stanu muskarca kog je upoznala prethodne
noci. U trenerci muskarca kog je upoznala prethodne
no¢i. Spremio joj je dorucak koji je bio nesto najukusnije
$to je probala u posljednje vrijeme. A on, njega je htjela
da zapamti. Visok, $iroka ramena i izvjezbano tijelo, lijepo
lice i smeda kosa do iznad ramena, kao kontrast najsvi-
jetlijim plavim oc¢ima koje je ikada vidjela.

Nikada se nije usudila ni da pomisli da bi se neko ko
tako izgleda mogao zainteresovati za nju.

Tokom dorucka saznala je gotovo sve o njemu. Radiu
hitnoj pomo¢i, ima mnogo posla i hroni¢no je umoran.
Posao nije dobro placen, ali ga voli i ni ne razmislja o tome
da ga napusti. Ipak, nesto je sasvim drugo izmedu svoja
Cetiri zida - pisac. Radi na svojoj ,,prvoj pravoj“ knjizi.

— Moracu svojoj glavnoj junjakinji ofarbati kosu u ride
- rekao je kasnije, simpati¢no se osmjehujudi.

Roditelje je izgubio kao beba, ali sje¢a se divnog dje-
tinjstva provedenog uz tetku sa kojom je zivio do svoje

osamnaeste godine, a onda se preselio u stan svojih rodite-
lja, koji je do tada tetka izdavala i tim novcem ga skolova-
la. Bio je dobar decko, poslije te velike tragedije, nagraden
lijepim Zivotom kojim je prili¢no zadovoljan. Mnogo radi
ali zna i da uziva, dane ne uzima zdravo za gotovo.

- Ne sjecam se svojih roditelja, ali kada vidim nji-
hove fotografije, sje¢anja koja sigurno postoje u mojoj
podsvijesti, zatitraju, i radostan sam. Slusao sam mnogo
o njima. Bili su divni ljudi. Pametni, zaljubljeni, sre¢ni.
Ipak, nikada nisam zastajkivao pitajuci se $ta bi bilo da se
nije desilo sve to §to jeste. Mislim da me je to i spaslo, a i
tetka mi je mnogo pomogla u tome, pruzajuci mi ljubav
i zivot kakav bi pruzila svojoj djeci, da ih je imala. Druga
djeca imala su majku i oca, ja sam imao tetku koja je odra-
dila fantasti¢an posao, bila mi i majka i otac. Druga djeca
su imala pobleme u kuci - govorio je — imali su oceve
ili majke pored kojih su bili sasvim sami; meni se to sa
mojom Minom, tako mi se tetka zove, nikada nije desilo.

Posmatrala je njegove oci zagledane u slike koje su mu
prolazile mislima, slike svega o cemu je govorio, i njegove
usne izvijene u topao poluosmjeh, podgrijan sje¢anjima.
Bilo joj je drago $to je ostala. Razmisljala je kako je sreca
relativna stvar i kako nikako ne moze biti ograni¢ena na
posebne pojmove ili posebne situacije. Koliko Zivota ima,
toliko je i razlicitih radosti.

- To je to. Nisu bitni nazivi, titule, bitna je ljubav. Gdje
je tetka sada? — pitala ga je naslanjajuci laktove na drvenu
plocu sanka, pomno ocekujuéi njegov odgovor.

— Ona je, ¢im sam ja poceo da radim, otisla u penziju.
Penziju koristi kako bi putovala. Trenutno je u Iraku.



20 JELENA VUKOVIC

Mnogo je pametna Zena. Zeli ostatak svog Zivota da zivi
u istini, u znanju, u ucenju.

— Divno, zaista. Stvarno si imao srece sa njom, znas?
- odgovorila mu je zamigljeno.

- Znam.

Divan je — mislila je upijajuci rije¢ po rije¢ njegove
price, istovremeno pregledajuci ploce na polici pored.
Primjetio je da su joj prsti zastali kraj The Smits.

— Da pustim tu? - pitao je.

Klimnula je glavom u znak odobravanja, skoro oma-
dijana pomalo napetom ali prijatnom energijom koja ih
je povezivala.

Ploca se zavrtjela, kao kakvom magijom minulog vre-
mena, uz topao ritam To die by your side is a wonderful
way to die.

Posmatrao ju je uocivsi da je jako zamisljena, kao da
na trenutke odlazi ko zna gdje, a onda se vrati, pogleda
ga i nasmije se.

Otisla je do stocic¢a na kojem je stajala stona lampa i
nekoliko iskucanih listova hartije A4 formata. Cinilo se to
kao hrpa nekakvih poema. Podigla je glavu prema njemu
i prije nego $to je i pitala, odgovorio je, klimnuvsi glavom.
Uzela je list sa vrha gomile.

- Tvoje? - pitala je pokazujuci na hartiju u svojoj ruci.

— Da, upravo napisano.

- Uvijek sam Zeljela da doruc¢kujem sa piscem - rekla
je tiho, posmatrajuci slova na papiru.

- Bila mi je ¢ast — nasmijao se, sklanjajudi tanjire i
escajg u sudoperu.

Sjela je na mali indigoplavi tabure, naslonivsi laktove
na koljena, i krenula da ¢ita.

Htjela je da na ovom putovanju
Vodimo ljubav u cetiri zida

Govorila je da viSe nismo djeca

I da je ovo postalo ozbiljno

A ja sam se bunio

Jer zasto stavljati omcu oko vrata

Zasto nazivati raznim imenima

Ono §to je ljubav

Tih dana je skupljala kosu

I kao iluzionista ju je zadrzavala
Olovkom

Ej olovkom

I kupila je muSemu za nekakav drveni
Stoci¢ koji smo nasli prethodnog dana
Probuden poljupcima duz ki¢me

Ali to je bilo dok sam jos imao ki¢mu
Vidio sam je u nasem novom stanu
Obavijenu mirisom kafe

Breskvin sok curio je niz njenu bradu
Vodili smo ljubav dugo

U sopstvenom stanu ej

Na toplom drvenom patosu

Sa sopstvenim stocicem

Sve dok peskiri ispod nje nisu bili
Sasvim mokri

I njeni prsti na mom potiljku sasvim mirni
Presutni rastanak ostao je da visi u vazduhu
Cak i kada sam zastao mnogo ulica dalje
Kada sam joj pisao pjesmu dok mi je druga
Sli¢na njoj

Jer svaka je sli¢cna

Ljubila ramena i $aputala

Vagabundo

Posmatrala je tekst nekoliko trenutaka, a onda je
podigla pogled ka njemu i shvatila da je on sve vrijeme
posmatra, ¢ekajuci reakciju na svoje rijeci.

Posmatrao je njene zenice kako prelaze sa stiha na stih.
Njene usne kako, poluotvorene, zaboravljaju da ispuste
dah. A sada je podigla pogled i tiho, s odusevljenjem rekla:

- Ovo je vise nego dobro. Nadam se da to znas.

- Hvala - odgovorio je nasmijavsi se s olak$anjem.

- Mnogo mi se dopada. Divno je, Damijane. Dogo-
dilo se? - pitala je, i dalje zagledana u rijeci na svojim
koljenima.

- Dogodilo se mnogo puta.

— Stvarno misli§ da je svaka ista?

- Ne, to je pjesnicka sloboda — odgovorio je odmahu-
juci glavom.

- Dobro je, inace bi zvuc¢ao poput ocajne udavace -
rekla je smijuci se. — Da li si nekada volio? - pitala ga je
posmatrajuci njegove oci, traze¢i u njima pravi odgovor.

- Volim svaki dan.

- Ne tako — odmahnula je glavom, nezadovoljna odgo-
vorom.

Cutao je. Pri§la mu je i spustila svoje usne na njegove.
Onda je uzela svoj kaput sa naslona i lezerno ga prebacila
preko ramena.

Presla je pogledom preko polica sa knjigama: Stepski
vuk, Demijan, Sidarta, Igra staklenih perli.

- Voli§ Hesea? — pitala je namjestajuci kapuljacu na
trenerci ispod kaputa.

- Volim. To su one knjige koje nosim u dzepu i u njih
pobjegnem kada zagusti.

—"Tajanisam htio ni$ta drugo, nego da pokusam pro-
zivjeti ono §to je samo od sebe htjelo da izbija iz mene’
- rekla je, i dalje popravljajuci kapuljacu.

Demijan ju je posmatrao iznenadeno, pronasavsi na
njenim usnama znak prepoznavanja. Nije gledala u njega,
ali on je sasvim intenzivno osjecao preklapanje, ukrstanje
puteva i znanja na tim putevima, kao da je to najobi¢nija
stvar na ovom svijetu. Jer jeste.

— Pokusavas li to da me zaljubis u sebe? - pitao je.

— Ti si ve¢ zaljubljen.

U filmskom jutru nema nicega loseg, ¢ak i ako bi bilo
odsanjano ili sklopljeno od lazi krojenih po njenim sno-
vima, jer to je bilo samo jedno jutro — mislila je sjede¢i na
zadnjem sjedis$tu taksija, premotavajuci dogadaje.

O sebi nije otkrila mnogo toga. Dok ju je ispracao,
uzela je njegov broj telefona uz obecanje za koje je znala
da ga nece ispuniti, dok ga je prebacivala preko usana:

— Ja ¢u se javiti tebi.

* sk ok

U sirokoj pamucnoj majici s izblijedjelim natpisom Cali-
fornia i kosom uvijenom u peskir, Dusica je cetkicom
mijesala zelenu i plavu temperu i nanosila je na talase.
Nije smatrala da dobro slika, ali uzivala je u tome, bilo je
prili¢no opustajuce. Nije imala pretenzije da ikada izlozi
svoje radove, niti da naslika i$ta fenomenalno - prosto je
uzivala u bojama i u njihovom nanosenju. Posljednje tri
godine nanosila ih je bez reda, nije se trudila da naslika
oblike, samo je pokusavala da na papir prenese stvari koje
su vrile u njoj.

Uzivala je u svojoj terapiji bojama, dodatno nagradena
zracima sunca $to su joj milovali ramena.

To je bilo prili¢no brzo - mislila je dok se prisjecala
no¢i i jutra koje je bilo iza nje.

Zivjela je kao podstanarka u jednoj prostoriji s malim
kupatilom, ali ona je od toga napravila pravi mali raj.
Kutak u kom se osjecala najljepse, dom. Parket bez tepiha,
samo parce tkanine baceno kraj vrata, u sredini krevet
na rasklapanje, koji je uvece sluzio za spavanje a preko
dana bi se pretvarao u kaug, stoci¢, stolicice, u uglu Sta-
felaj. Pored njega radni sto, s ogromnim policama iznad,
punim knjiga. Voljela je dobre knjige. Stare knjige. Njihov
miris. Imala je malu ali zavidnu kolekciju. Ne veliki, ali
prepun ormar i dva kofera puna garderobe. Cijeli prostor
ispod kreveta bio je ispunjen cipelama. Paravanom, sa
druge strane kreveta, bili su odvojeni osnovni kuhinjski
elementi. Vrlo malo kupatilo sa lavaboom, tus-kabinom,
ve$ masinom i ve-ce $oljom.

Njen cijeli zivotni prostor bio je tek malo ve¢i od sobe
mladica sa kojim je provela no¢, ali ona ga je obozavala i
nije trazila ni$ta vece, mada za vece nije ni imala novca.
Jo$ uvijek je Zivjela od ustedevine koju je spremila prije
nego $to je otisla iz roditeljske kuce, i znala da ¢e ubrzo
morati da nade posao jer joj nije jos mnogo ostalo. Mora
se strpiti do ponedjeljka, kada ima zakazana dva intervjua
za posao prevodioca s ruskog jezika, u lokalnim turistic-
kim agencijama. Studirala je ruski jezik i knjizevnost dvije
godine, a onda je zamrzla predavanja i osamostalila se s
namjerom da studije nastavi sljedece godine, a do tada da
stane na svoje noge. Odselila se na drugu stranu grada,
dovoljno daleko da ne vida nikoga koga je znala, osim

kada to zazeli. Nije imalo smisla i¢i dalje, svejedno ne bi
pobjegla od sebe.

Proljece je tih dana polako predavalo kormilo u ruke
ljeta. Grad je ozivio, gotovo preko noci zelena je buknula
u parkovima i drvoredima. Turisti su poput musica zujali
gradom, radoznalo posmatrajuci svaku sitnicu oko sebe,
praveci guzvu na ulicama i $etali$tima. More je zamirisalo
i zasvjetlucalo na suncu ¢iji su zraci svakog trenutka bivali
sve sjajniji i jaci.

Posmatrala je svoj grad kao da ga vidi prvi put. Prolazi-
la je uskim uli¢icama, izmedu zgrada sa starim fasadama,
sa Cijih je prozora visila mirisljava posteljina. Hodaju¢i
polako, uzivajuci u ulozi turiste u svom gradu, ugleda-
la je bijelo mace pred svojim stopalima. Podigla ga je i
smjestila njegovo tjelasce u svoju $aku. Izgledalo je kao
snijezna kugla.

- Gdje ti je mama? - pitala je tihim i tankim glasom, kao
da e je tako lakse razumjeti, privijajuci ga na svoju kozu
izmedu ramena i vrata, osjecajuci njegovo njezno krzno.

Damijan je tog ljetnjeg popodneva sa prijateljima pra-
tio dugo ocekivani derbi, ali bi mu s vremena na vrijeme
promakla kroz glavu neobi¢na kosa i mlije¢na njezna
koza. Proslo je skoro nedelju dana a ona se nije javila.
Nije ostavila ni broj ni adresu. Nije bilo ni esarpe, slu¢ajno
prebacene preko stolice, ni minduse pored kreveta, ali
mali tragovi noktiju na vratu potvrdivali su da je bila tu.
To vece jeste bilo nalik svim prijedasnjim, ali ona to je
radila drugacije, kao da se odavno znaju.

Nije glumila, osjetio je njene misice, vidio je kako
joj crvenilo preliva obraze i kako joj se prsti grée. Zido-
vi njegove sobe i dalje su $aputali ehom njenih njeznih

uzdaha. Vodio je ljubav sa nepoznatom djevojkom. Bio
je sjajan osjecaj dozivjeti nesto tako intenzivno sa nekim
koga ne poznaje. Bez obecanja, obaveza; ko zna, mozda
je ¢ar u tome da je nikada vi$e ne vidi, mada mu je ova
pomisao pobudila zalost. Zaboga, djevojka je posle odli¢-
nog seksa citirala Hesea.

Drugovi su primjetili njegovu odsutnost, ali nisu
komentarisali, dijelom jer su imali osje¢aj da Damijanu
nije do price, a dijelom jer je utakmica bila previse vazna
da bi se pricalo o bilo ¢emu drugom.

Na drugom kraju grada, koji je zZivio svojim uobicajeno
brzim tempom, Dusica je razgovarala sa svojom dugo-
godiSnjom prijateljicom, pijuckaju¢i produzeni espreso,
dok joj je njen novi drugar mirno lezao na krilu. Bio joj
je potreban mali predah, ali i ohrabrenje pred sjutrasnje
intervjue. Biljana je bila njena jedina preostala prijateljica.
Druze se ve¢ osam godina i, iako su se u poslednje vrijeme
rjede vidale, i dalje su bile jako bliske. Dusica je jutros
jedva cekala da se nadu na kafi jer je napokon ona imala
da isprica nesto interesantno, ne tesko, i sasvim ljudsko.

- Napokon si malo izasla, hvala bogu. Bas mi je dra-
go, vidis, bic¢e bolje — udubljena u razgovor, mehanicki
tresuci visak pepela sa cigarete i ozbiljnog izraza lica,
govorila je Biljana.

- Da, ¢ini mi se da jeste malo bolje. Ne mogu da vjeru-
jem da sam cak iza$la sa tim momkom iz kluba, i da se sve
zavrsilo kod njega. A onda se desilo da sam zaista uzivala.
Mislila sam da to nikada ne¢u mod¢i.

- Ej, necu to da slusam, naravno da mozes, vidi$ i sama.
Pricamo o momku, napredujemo. Samo nemoj sada da
posustane$. Zao mi je §to me nisi pozvala da izademo

zajedno - nisi sama, to moras da znas. Ali drago mi je da
si upoznala nekog novog. Kad planiras da mu se javi§? —
upitala je kroz vragolast osmjeh.

- Biljo, ja sam u haosu i ne mogu nikoga da pustim
unutra dok potpuno ne pocistim za sobom. To vece jeste
bilo predivno, ja zaista nikada ranije nisam dozivjela
takvo. On je prelijep. Kada mi je prisao, nisam mogla
da vjerujem da mi prilazi neko ko tako izgleda. Zamalo
se nisam okrenula da vidim da li neko stoji pored mene.
Nisam spremna. Nisam spremna za kafu ni sa kim drugim
osim s tobom, a ne za vezu s nepoznatim muskarcem. Nas
dvije ovdje pricamo o vezi, konstruiSemo price, a sve na
osnovu jednog obi¢nog seksa. Treba mi jo§ malo vremena.

— Daje obi¢an, bad i nisam sigurna. Ja se s onim mojim
trudim dva mjeseca, jurimo moj orgazam ali nikako da
ga stignemo, a ti — odmabh. Salu na stranu, po$tujem tvoj
izbor, ali ne moze$ jos dugo da cekas: tebi ljudi trebaju.
Proslo je ve¢ previse vremena, to i sama zna$, ne moram
da te podsjecam.

- Osjetim muc¢ninu u stomaku svaki put kad pomislim
na to koliko je proslo. Ponekad se plasim da ¢u se pro-
buditi i znati da viSe nema vremena. Uh, ne¢u da placem
sada - rukama je mahala pred svojim licem, kao da ¢e to
sprijeciti suze da skliznu s rubova kapaka.

Biljana je ¢utala i posmatrala tu dragu osobu kako
se lomi, tu, pred njom, a ne zna kako da joj pomogne.
Rijeci jesu oruzje koje je cesto vrlo ubojito, ali ponekad
nema smisla govoriti. Onda je ugledala mace koje je naglo
ustalo i prednjim $apicama krenulo ka Dusi¢inom vratu.
Lice njene prijateljice se ozarilo: mali Carli je za nju bio
poput lijeka.

Prijateljice su se rastale a Dusica je svratila u supermar-
ket u blizini svoje zgrade. Rafovi prepuni nebitnih stvari,
koji su u velikom prostoru tvorili pravi lavirint, uc¢inili
su da skrene misli sa svojih problema. Uzela je korpu i
krenula da uzme nekoliko stvari. U stvari, tumarala je
medu policama ni ne primjecujuci Sta se na njima nalazi.

Prokletstvo — pomislila je. Opet se gubim.

Nasla je raf na kom su stajale ¢okolade i ugledavsi onu
sabrusnicama, ubacila ju je u korpu.

Spustila je torbu ¢im je usla u sobu i obuvena se bacila
na krevet. Lezala je na ledima i gledala u prazno. Osjetila
je krzno na svojoj podlaktici i pogledala u mace koje ju
je posmatralo kao da razumije $ta se dogada. Kao da je
razumjelo da pomoc¢ trazi od praznog prostora, praznim
pogledom, koji se razlivao po kutovima sobe. Suze su joj
potekle niz lice, a jecaji se otrgnuli iz grla i preplavili pro-
storiju. Nije mogla da se zaustavi, a nije ni Zeljela. Nadala
se da ¢e ovoga puta s tim suzama isteci jo$ nesto. Legla je
na bok, obgrlila svoja presavijena koljena i plakala sve dok
nije osjetila o$tar bol u sljepooc¢nicama. Podigla je glavu
s jastuka i ugledala Carlija na drugom kraju sobe, kako
pokusava da se popne na zavjesu. Ustala je polako, podu-
piruci se rukama, pronasla plasti¢nu zdjelicu, napunila je
mlijekom pa u to nadrobila sredinu hljeba.

— Kupicu ti sjutra hranu za mace - rekla je, ali Carli nije
mnogo mario. Zagnjurio je blijedoroze njuskicu u zdjelicu
i jezikom hvatao gutljaj po gutljaj. Dusica je legla na bok,
posmatrajuci ga sve dok je nije uhvatio san.

Kad se probudila, mrak je bio ve¢ odavno pao. Osjetila
je vlazan i hladan jastuk na licu. Nije razmisljala, samo je
njena podsvjest razoCarano vristala da sa suzama nije nista

otislo, ni ovoga puta. Uprkos tome $to je spavala satima,
ustala je i usporenim hodom dohvatila ¢ebe s ormara,
obucena se vratila na neraspremljen kau¢ i ponovo uto-
nula u san.

Jutro je kroz rupice na roletnama polako uvodilo nov
dan i prostoriju obasjavalo tankim snopovima svjetlosti.
Dusica nije voljela roletne — sada su bile spustene jedino
zbog komaraca jer nije mogla da zatvori prozor, bilo je
previSe vruce. Roletne bi zamracile sobu i jutro je ne bi
postepeno budilo, pa se osjecala kao da se budi umorna,
u pogresno vrijeme. Iskljucila je iritantni zvuk alarma
dok joj nije potpuno probio bubne opne. Jedno vrijeme
je za alarm postavljala svoje najdraze pjesme, ali kada je
vidjela da tako postepeno postaju nepodnosljive, zauzela
se za njih i pocela da se budi obi¢nim melodijama koje je
telefon nudio.

Pokusala je da otvori o¢i tek kada je mobilni zazvonio.
Bila je to Biljana:

— Dobro jutro, ja samo da provjerim da li si budna;
stigla sam na posao i sjetih se da ti intervju pocinje za
manje od dva sata — zvucala je raspolozeno i osjecala se
teznja da to raspolozenje prenese na Dusicu.

- Da, sad sam se probudila. Ostavila sam roletne spu-
Stene, osjecam se kao da uopste nisam spavala - tesko joj
je odgovarala, jos$ uvijek lezeci u krevetu. U sebi je rekla:
Gospode, ponovo sam zaspala obucena, moram i da se
istuSiram.

- Biljo, moram da se istusiram, zovem te posle inter-
vjua, i hvala ti.

— Ne zezaj s tim hvala. Sre¢no, ljubim te.

— Hvala, i ja tebe.

Naglo je ustala, pa se vratila u sjedeci polozaj jer joj
se zavrtjelo u glavi. Poslije nekoliko sekundi ustala je
ponovo i podigla roletne. Svjetlost je usla u sobu i oba-
sjala je kao da se sve vrijeme borila samo za to; vazduh je
bio topao, ali svjez, a mali vrapci odljeprsali su s njenoga
prozora na onaj preko puta. Bijela krznena loptica pravila
je osmice oko njenih nogu. Preplavio ju je osjecaj da ¢e
sve biti u redu.

Osjecala se dobro jer je Biljana mislila na nju, a ¢inilo
joj se da je Carli unio nekakvu novu radost u njenu sobu.
Izmamio bi joj osmjeh svojim umiljavanjem, koliko god
da joj je u tom trenutku tesko. Skinula je odjecu i bacila
je na pranje, pa otila pod tus.

Pogledala je svoje lice u ogledalu. Bilo joj je strano tako
blijedo, bez crvenih obraza koji su za nju bili karakteri-
sti¢ni. Cinilo joj se da joj kosa izgleda neuredno, da je pre-
duga, izlomljena, i u sada ve¢ ispranoj narandzastoj boji.

- Ko me je tjerao da se farbam u narandzasto, jebo te
- izgovorila je naglas. Najednom, ta narandzasta vristeca
griva ucinila joj je kao velika prepreka svemu.

Napravila je Carliju isti obrok kao prethodne no¢i, a
onda otvorila ormar, izvukla trenerku, nazula patike za
tréanje i otrcala do frizerskog salona, dvije ulice dalje.
Uletjela je unutra i kao da joj zivot od toga zavisi, uzne-
mirenim i mole¢ivim glasom uzviknula:

- Sonja, molim te, treba mi brzo $iSanje i feniranje.
Molim te, ubaci me, imam razgovor za posao za sat i po.

— Draga, sjedi, sreca tvoja da imam slobodan termin.
Sino¢ kasno sam dobila poruku od Goce, uciteljice, da
otkazuje farbanje. Jesi li dobro? Dugo te nisam vidjela -
zacudeno ju je zasula pitanjima sitna simpati¢na djevojka

sa kojom je Dusica nekada znala da popije kafu, i koja je
godinama bila njena frizerka.

— Dobro sam, samo, molim te, pozuri. Moram §to prije
da podem. Samo $i$aj i provuci ¢etkom.

— Polako, ne izgleda$ mi dobro. Brzo ¢u, ali ho¢u posle
da javis kako je bilo, vazi?

- Vazi.

- Kako ¢emo?

- Ravno, do iznad ramena, paz.

— Jesi li sigurna? — Sonja je bila zaprepascena. Bila je
sentimentalna kada je u pitanju duga kosa. Toliko su se
trudile da poraste i kada se to napokon desilo, izasle su i
proslavile toplom ¢okoladom.

— Jesam, molim te. Sijeci. Sigurna sam. Malo manje
tereta ¢e dobro dodi.

— Ej, razmisli dobro.

— Sonja! Molim te. Sisaj, Zurim.

— U redu, ali previ$e mi je zao — govorila je posma-
trajudi tu divlju talasastu kosu. Nista joj nije bilo jasno,
ali na licu u ogledalu vidjela je samo odlu¢nost. — Sjedi
ovdje na pranje.

Dusica je sjela na stolicu ispred malog lavaboa za pra-
nje kose i naslonila glavu.

—Je li dobra voda?

— Jeste — odgovorila je i sklopila o¢i, prepustivsi se
temeljnoj masazi koze glave koju je obozavala. Kada je
Sonja zavrsila s pranjem i uvila joj kosu u peskir, premjesti-
la se do stolice za $isanje, ispred velikog ogledala. Boja joj se
vratila u obraze, ali o¢i su i dalje izgledale daleko i prazno.

Makaze su brzo odstranile tesku mokru kosu i njoj
se ucini kao da je nekoliko kilograma laksa. Nije joj bilo

zao velikih pramenova na ploc¢icama pored stolice, dok
je Sonja zapanjeno piljila u njih. Ide na poslovni sastanak
i treba joj paz, transformacija, osjecaj lakoce i slobode.
Kazu da kada Zena mijenja svoj Zivot, mijenja frizuru.
Dusica je zaista zeljela da svoj promjeni.

Sveze isfenirane kose, skracene do iznad ramena, trc¢ala
je prema garsonjeri. Carli ju je do¢ekao na vratima, zado-
voljno se umiljavajuci. Pitala se da li moze da ga zadrzi
sada kada se ne osjeca dobro. Mace joj je predenjem odgo-
vorilo potvrdno. Morace da mu kupi hranu danas, sjetila
se. Otvorila je ormar i pogledom trazila nesto $to bi moglo
biti prikladno za poslovni sastanak, ali §to je duze gledala,
vide joj se ¢inilo da takvo nesto nece naci. Pogledala je na
sat, ostalo je etrdesetak minuta.

Sranje — pomislila je i pozvala taksi. Bi¢e pred zgradom
za pet, najvise sedam minuta. Uzela je bez kapri pantalone
sa visokim strukom i falticama, ko$ulju boje breskve, bez
blejzer i bez cipele na stiklu. Nije bila kombinacija da odle-
pis, ali nije imala ni vremena ni zelju za takvom. Najradije
bi se vratila u krevet, i osjecala ogromnu potrebu da uradi
bas to, ali znala je da sebi ne moze dopustiti taj luksuz,
zato se brzo obukla, oprala zube i uzela mentol bombonu.

Zakljucavala je vrata kada je ¢ula da je taksista stigao
i da svira. U autu je nanijela podlogu, malo pudera u
kamenu, maskaru i mat ruz boje mesa. Taksista je ostao
uskracen za jedan jutarnji razgovor, ali dobio je prili¢no
velik baksis jer je Dusica zurila i svaka sekunda joj se
¢inila kao minut.

Kupila je bez cipele prije dvije godine i ovo je tek
drugi put da ih nosi - zaboravila je koliko su neudobne.
Pogledala je na sat: jedanaest minuta do pocetka sastanka.



